
<Pāgina [Trang 1]> [không liên quan tới lá thư, chỉ là một tờ dùng làm bìa, lấy từ một 
cuốn sổ dùng để ghi số người lãnh nhận các bí tích năm 1858, ở Hà Giang, tỉnh Long 
Tường] 
 
<Pāgina 2> 

A.M.D.G.                                    A.M.D.G.M.                     
                                              J.M.J. 
                                            ________________________ 
 
Quoniam vobis singulis scribere per tempus mihi non licet, quùm 
mihi ne ad aures quidem scalpendas otium sit ; Spero haùd ingratum 
fore vobis, si hìc omnibus vobis enarrem quosdam eventus, qui enarrandi  
essent singulis, si singulis scripsero. Et tempori et loco facilis venia. 
Quae, de confessoribus dicuntur, sunt authentica, utpotè quæ in actu relata 
fuerint ab iis, qui missi sunt ad hoc ab ordinario legitimo, in ipso prætorio forensi. 
--------------- 

 
Carissimi mei in Christo fratres. 

 
Benedictus Deus et Pater Domini Nostri Jesu Christi, Pater misericordiarum  
et Deus totius consolationis, qui consolatur nos in omni tribulatione  
nostrâ ! Non enim volumus ignorare vos, fratres, de tribulatione nostra,  
quæ facta est in Annam, quoniam suprà modumgravati sumus suprà 
virtutem, ità ut tæderet nos etiàm vivere. Sed non sumus confidentes  
in nobis, tantùm in Deo, qui suscitat mortuos, qui de tantis periculis  
nos eripere et eruere potens est, in quem speramus quoniam et adhùc  
eripiet et triumphabit nos in Christo Jesu. En annuntio vobis quanta  
ad nos et nobis principes dixissent et fecissent. Et notam facimus  
vobis, fratres, gratiam Dei quæ data est in Ecclesiis Annam in multo  
experimento tribulationis. Unanimiter levate vocem ad Deum, qui  
Spirito Sancto per os Patris Nostri David pueri sui praedixit.  
Convenerunt enim verè in imperio isto adversùs Sanctum Puerum Jesum,  
quem unxit Deus et constituit regem in monte sancto eius praedicans  
præceptum eius. Et nunc fratres rogamus vos et obsecramus in  
Domino Jesu, orate pro nobis ut Deus respiciens in minas inimi- 
corum nostrorum det servis suis cùm omni fiducia loqui verbum  
eius et bonam fidei confessionem facere. Non nisi abbrevia- 
buntur dies, non salvabitur omnis caro regenerata ! Ex quo enim  
hùc venerat classis gallica in Touron, christianis quibus  
auxilium ferendum est, pejor medicina est malo! Disperguntur  
et dissipantur! Secesserunt in deserta et non invenerunt requiem ! 
Facti sunt velùt arietes non invenientes pascua ! Prostrata sunt 

<Pāgina 3> 
 
templa : Sacerdotes et levitae in carceribus sedentes in terrâ 
tenebricosâ conticescunt senes, juvenes contristati sunt  
et accincti sunt  cangio. Abjicierunt in terram capita sua  
virgines moniales !  Cruces per vicos per portas civitatum,  
per vias quibus intranda sunt telonia, sternuntur ut ex reverentiâ 
vel negligentiâ Crucis dignoscantur Christiani. Telonia multo  
plura apponuntur fluminibus quàm aliàs. Sic dominante  
ubique trepidatione et occupante mentes timore, solâ spe  
vivimus : forìs gladii, intùs timores. Increpat strepitoque  
totum regnum armis, armis contrà europaeos, sævitiâ contrà 
Christianos. 
Porrò, sepositis eventibus, qui ceciderunt super me  
die circiter 19o  quàm Đ. Khâm Mạng Đại Thần revocatus abiisset, Tờ Mật  
seu chỉ mật ex curia senatorum missæ sunt ad omnes præfecturas  
regni jussas quærere quàm præclarissimos medicos et modò periti  
sint, etiàm mulieres ad mittendas esse et mittendas Huế. Itaque  
ông huyện Tân Minh praesentavit ông Cả Thiện (cui capto simùl cum D.D.  
Episcopo nostro parcitum erat ex indulgentiâ datâ die coronationis  
regis Tự Đức.) Ad cujus conspectum, ông Thượng praefecturae Vĩnh Long 
(Iste gubernator est tàm amicus nostrae religioni quàm sus amaricino ;  
hic est,  qui scripserat sententiam Ông Thái Bộc utpotè qui erat tùnc 
Thượng Thơ Regi Huế) accensus irâ cœpit exprobrare imprudentiam ông  
Huyện - : Lão Huyện lếu ! Quærimus tantum fideles imperatori.  
Atqui Christiani replentur ingratitudine in Imperatorem nostrum. 
Iste autem cùm sit ejusdem farinæ, quomodo potest fieri ut Impe- 
ratori fidelis inveniatur? Satellites cangâ oneratum ducite eum  
in Trại. Aliqui ex vobis vadant et adducant lão huyện ad me.  
Obeditum est. Ông Huyện sistitur. Sed ông Thượng hìc habens bovem  
in ore negligenter increpat et jubet ông Huyện reducere cho rảnh,  
et facere ei prout fert lex.Sed ông bố cujus favore fruitur –  
Cả Thiện – vehementiùs objurgat ông huyện : Vis, inquit, occidere  
hominem tàm facilè ? Siccine hominem ducis ad exsecutionem  
ut nullum relinquatur tempus quo inclamari possit: Salvetur? 
Res ideò hùc adducta est quia ông huyện per epistolam  
presentavit Cả Thiện, sed epistolam simpliciter claudit his verbis:  
danh Thiện Gia-tô tả đạo nguyên tiền án. Sed iste huyện non est  
indè damnandus, quippè qui existimaverat se facere honorem ông  
Cả Thiện. Quod certum invictè probatur. 
Intereà ống thượng mã tres una die pervenerunt. Quibus lectis  
ông Thượng misit ông Độicùm militibus ad Cái Nhum, in quâ 
eram cùm R. P. Borelle provicario Apostolico et Cái Mơng in  
quâ R.R.P.P. Tùng et Quí pastorali munere funguntur. 

<Pāgina 4> 
 
R. Provicarius per rivas, ego per sylvas effugimus. Mihi cùm  
scrutarentur domos Christianorum delitescendum fuit sub densas herbas 
Patribus, Magistris et alumnis, quò quisque possent, aliis aliò dilap- 
sis : proripiunt se quò sapiuntius et tutiùs absconduntur. À nobis  
tùnc nuntiatum est Christianitati Cái Mơng hostes mox venturos. 
Sed magno impedimento celeritati erat funus Hương Thân Tánh. Ông  
tổng Trị, cui certè multa gratia debetur, totus erat in hoc ut nihil  
deprehenderetur Christianorum, maximè sacerdotum. Ipse quippè quùm  
occuparetur praesentià præfecti et militum missorum ex Long Hồ,  
nesciebat quo pacto nuntium deferretur Cái Mơng, quae est in  
proximo: simulabat ergò se ejicere unum ex suis lệ jussum natando  
sub trunco fici nuntiare Christianitati Cái Mơng adventum hostilem. 
Sed expectantibus exploratores missos, statìm persecutores supervenerunt  
in conventum (1) monialium Cái Mơng, in quo libri, imagines et affatìm  
vật quốc cấm – jacebant adhuc jàm disposita mox abscondenda.  
Deprehenditur res in hoc statu. Capiuntur Hương thân Hòa, Hương hào Trước,  
thôn trưởng Liệu, Bà Lành superior monialium, chị Nguyệt monialis, chú  
Ngoạn, bà Hái. Accersitis huyện, cai tổng et aliis loci præpositis,  
conscribuntur proprietates domorum fit confiscatio bonorum. Deindè  
custodiae traditis domibus captorum, vincti, cangio onerati convenienter cuique  
sexui deducti sunt in praefecturam Long Hồ. Fortèinciderunt in  
diem hội hàm. Aderant consilio ông Thượng, ông Bố, ông Án. Jusserunt  
statìm questionem fieri. Luminibus ergò utròque accensis, et militibus  
per ordinem assistentibus cœperunt tấn eos. En authentica verba  
confessorum (lời khai). Ubi perducti sunt in conspectum Mandari- 
norum, manibus pedibusque ad palas alligatis et virgis intentantibus fit 
cognitio causae. 
1o  Itaque, ordine prosequar, nostrae innocentes victimae intrepidi in prae- 
torium adducti antè ông thượng tigridem sitientem acriter sanguinem humanum. 
En 1um heroëm in arena Hương thân Hòa! Praeses ergò quaestionem sic  
incipit: Tu es Christianus? R. Sum. Scisne ubinam sint sacerdotes (đao trưởng)? 
R. Nescio. Ipse ne aedificasti conventum (monasterium) Thị Lành? R. Non. I. Cùm sis  
in aere regio et ejus orizâ vivas, undè scis existere caelum, infernum et  
in caelo ipso Deum? R.À patribus meis accepi religionem Christianam  
quam existimo semper amplectendum esse usque ad mortem, quia verè  
credo Deum, Deo et in Deum meum. Mea religio docet esse 3 autoritates  
quibus obediendum nobis est scilicet 1o Supremum Patrem (Thượng Phụ) 2o medium  
patrem (trung phụ) et 3o inferiorem patrem (hạ phụ). 1o Est Deus omni- 
potens qui creavit caelum et terram, solem, lunam et stellas, ex quorum conver- 
sione efficiuntur 4 tempestates anni. Oculi mei quidem eum non vident, sed  
mihi  cognoscitur ex operibus suis. 2o est rex, cui fidelem ipse me jubet,  
cuique tributa, militiam etc… procùl dubio debentur. Porrò Maxime praefecte, 
Monasterium 

<Pāgina 5> 
 
affirmas mihi existere regem, qui bonos et fideles subditos remunerat favore et honore  
quo prosequitur bene de se meritos, et malos punit suppliciis quibus  
audaciam facinorum reprimit. Atqui mihi credendum est regem existere  
et sic agere, quamvìs oculi mei eum non videant, cujus tamen reverentiâ  
nihil audeo contrà leges ejus. Quod autem spectat ad religionem  
Christianam quam noster Maximus Imperator prohibit, praestat mihi mori quam abju- 
rando eam offendere Deum et peccare contrà gratitudinem et obedi- 
entiam debitam parentibus meis, qui me educaverunt in hac religione  
sanctâ, in iis quae non sunt absona à lege divinâ. Sicque potiùs  
mortem subibo quàm renuntiare huic religioni. Praetor hìc blanditiis  
victurus heroicum confessorem ait: Nihil culpae aut parùm est culpae,  
sedpenès te dignæ poenâ. Igitur calca crucem et restitutum te in pris- 
tinam dignitatem remittam. In quid enim, tu qui es etiàm alicujus  
coloris vir et primæ dignitatis in pago sic tuam conditionem reddis  
vilem et te exponis tantis tormentis ? R. Per indulgentiam tuam,  
Maxime Praefecte, quoquo modo egeris mecum, libenter patior;  
conculcare autem Crucem, nunquàm committam ut id faciam. Tùnc  
praetor jussit eum cœdi 25 virgis. 
2o Bà nhứt Lành introducta in audientiam. Praeses: Es-tu  
Christiana? R.  Etiàm, sum Christiana. Deindè sequitur series declarationum  
quibus tamquàm ambagibus praesidis mentem turbare et aberrare  
conatur. De monasterio dicit se excitasse paulatim ut formicam.  
Alia verò objecta ut imagines cruces, aulaea, vestes sacras, libros  
litterarum alphabeticarum etc… exoneravit in dorsum R.Patris Thán  
qui est in exilio. Prætor ergo quùm non posset sequi fila orationis  
ejus medium interupit dicens : He ! consentisne Crucem conculcare  
ut te dimittam absolutam? R.  Ex quo cognovi religionem sanctam 
Dei usque in praesens semper hanc teneo doctrinam et sensum: 
Potiùs est mori quàm abjicere religionem. Igitur quidquid in me  
consulueris parata sum ad patiendum quam esse contrariam meae 
fidei et sensui. Ad quod prœtor : Con này khẩu quái trợ ngữ.  
Bay ! đánh ! Dạ ! 29 virgas ei dederunt. Dùm autem nervosum  
brachium virgis exararet tergum eius, invocabat Jesum et Mariam. 
Tùm Praeses jussit alapas dari ori ejus. Sed humanior miles,  
protegente dubio luminis abstinuit manum ab actione tàm inhumanâ. 
Pro Bà nhứt Lành satis. 
3o Elizabeth Ngọ. 
Haec dùm duceretur per portam, milite quodam suppositam Crucem  
objiciente pedibus ejus declinat cursum suum et duobus aliis  
apprenensâ ejus  cangâ trahentibus dicit : quid opus est me trahere ?  
sinite, per me ambulare possum et ubì volo pono pedes meas.  
Interea Præfectus proclamavit liberum transitum. Deindè illa 

<Pāgina 6> 
 
terrae affixâ, quaeritur : Es ne Christiana ? R.  Sum : imò in eânatus sum 
religione et in eâdem vixi adhùc. Scis ne ubìse abscondant sacerdotes  
sivè Europaei sivè Annamitae ? R.  Quomodò possum scire ubinam sint  
nùnc illi.  I.  À quo tempore incoepisti habitare cùm Martha Lành ? R. 
5 vel 4 abhìnc mensibus. I.  Illìc didicistine litteras, doctrinam aut  
quid aliud ?  R.  Didici preces recitandas et artes conficiendi opera serica. 
Quod alterius est, omninò non scio. I.  Assentisne calcare Crucem ut  
liberam te remittam? R.  Nunquam.  25 virgis ergò flagellari jussa  
est. Quarum cruciatu edit pium et dignum virgine Christianâ gemitum,  
Jesu ! Maria ! Tùm præses ironicè : Voca, ait, voca tuum Jesum qui  
pro te patiatur ! Ad quam blasphemiam illa liberè reponit : Nemo est  
qui habeat jus sic me imperandi ! Voco quando volo et quoties me mea  
fides jubet. Virga pergit applicari et illa vocare, Jesu ! Maria !  
Hìc gubernator comprimens labia : Quàm singularis, ait, est ista! 
Tacet cùm jubetur clamare et clamat cùm jubetur tacere ! Satis  
ei proclamatur.  Et adducitur 4 us. 
4 o  Chú Ngoạn 
Hic juvenis fide fortissimus vocatus non solùm sequitur verùm  
etiàm praecedit alacriter de ducendo factus dux ministros forenses. Ad  
cujus conspectu præfecti inter se dicebant : Ecce qui videtur nullo  
modo pertimescere ! Quaestio 1 a ut aliis sic huic fit: Tu es Christianus ? 
R.  Etiàm, sum Christianus.   Cognoscisne quò abdantur sacerdotes sivè Extranei  
sivè indigenae ? Jàm non sunt hic.  I.  Visne proculcare Crucem ut  
liberatum te abire jubeam? R.  Quomodocumque, quæ tua est indulgentia,  
Maxime Praefecte, tractaveris me, sivè me damnabis, sivè me flagellabis,  
sufferam ; recedere autem à meâ religione, nunquàm volam. Mori  
potiùs est! Prætor ergò jussit eum plecti 18 virgis. Quas cùm pateretur  
spirabat sacra nomina Jesu, Mariae. Praetor hìc quoque ironicè inter- 
pellans ait : Voca ut tuus Jesus latum pro te veniat ! 
Manè postero omnes illi jussi venire ante tribunal magni judicis  
iterùm intheatro progrediuntur, audientiae eodem ông thượng præsidente. 
Martha Lành hìc 18 virgis in 3 a14 v. et 39 vin 4 a quæstione est  
contusa sed Deo juvante semper constans fuit in confessione fidei quamvis  
semi mortuae exilirent offae carnis cùm sanguinis magnâ vi. Ut autem  
perspiciatis quanta sit inhumanitas ông thượng sit, illa in 4a quaestione  
jàm ità macerata erat ut ne surgere quidem posset à satellitibus  
portabatur cùm lecto suo in prœtorium. Quod cùm animadvertisset, Prætor  
furore percitus: Quis, inquit, hoc jussit vos ut portaretis eam ? Si non  
valeat venire, trahite eam. Si nolit conculcare Crucem, percutietur usque  
ad mortem, qua secuta cadaver projicietur inhumatum. Ab his verbis  
ut puniret humanitatem meliorum se, satellites illos jussit  percuti. 
Deindè Martha Lành cæsa est tàm graviter ut percussores et tortores  

<Pāgina 7> 
 
clamarent : jàm mortua est. Tùnc cessatum est flagellare. 
Hương thân Hòa in 3 a quaestione terrae fixo, Præses propo- 
suit ei aut Crucem proculcare aut torqueri. Cui animosè respondit : 
Sivè me morti addixeris, Maxime Præses, sivè in exilium egeris, lu- 
benter feram, Cruci verò injuriam facere ut jubes quomodò audeo  
quippè quae representet regem caeli et terrae quem adorari et amavi à  
teneris unguibus. 17 virgis afflictus est. Quibus acriter mordentibus  
invocat Jesum et Mariam ! Quod cùm audiisset Præses, digito  
monstravit crucifixum positum antè oculos eius dicens : Ecce Deus  
tuus ! Voca eum ut veniat ad patiendum pro te ! Tribus post diebus  
iterùm flagellis 50 tergum eius dolatum est ob id quod recusaret  
desciscere ab avitâ et verâ religione. Successivè inflictis virgis  
ità exhaustus est viribus ut anima ejus jàm fluitaret super labia. 
 Veniamus jàm ad tragicum spectaculum, ubì constantia et  
fortitudo duorum ultimorum heroüm maximè reluxit. Petrus Ngoạn 
in 2a et 3a  quaestione 60 virgis sustinuit. Es forsàn tu Đạo Trưởng ?  
dicebat ei præses, cùm tàm constanter recuses relinquere tuam  
religionem calcando Crucem ? Non, respondit Petrus Ngoạn, sum  
ego pauper operarius, cui sudore et labore quotidiano  vivendum est,  
tamen nullo modo nuntium meae religioni remittam !Postquàm  
ergò inimica vis ei vires exhausisset, non ut caeteri , passus est  
portarised conatus est solus ambulare dolore pedes licet tentante et  
solum sanguine suo aspergere et rigare ut ubiquè relinqueret  
vestigia crudelitatis præfectorum. Centuriones ei dixerant : quid  
est quod timeas ? Legi Regali accede et posteà cùm remissus fueris  
domum, confessione delebis culpam si quae est. Quod argumentum  
sic retorquet : Supposito quòd nunc statuâ regis è regione vobis  
proposità – impellamini pedibus illam conculcare, sine dubio id  
nunquàm audebitis. Quantò magis nos Christiani quo animo audebimus  
pedibus injuriosè subjicere crucem sacrum signum nostrae redemp- 
tionis, quae repræsentat Deum nostrum Deum coeli et terrae, Deum  
deorum et regem regum ? Ergo intrinsecùs, pergunt illi, hunc  
sensum retine, extrinsecùs verò esto conformis regi. Quibus  
confessor: Caesaris, Caesari, Dei Deo ! porrò quod regi debeo, per- 
solvo, scilicet militiam, tributum etc… Quid verò prohibetis me  
ne quod Dei est (qui longè major rege est) Deo reddam ? Deo 

quippè cujus potenti brachio coelum, terra et ea quae super terram  
sunt, creata sunt, distinctae 4 tempestates et genita sunt eaquae 
præstarent cibos corpori jubetis me denegare officia debita? 
Longè lubentiùs mortem amplector, quam propositionem vestram. 

Ita verò molesti sunt ministri infernales ut ne manducantibus quidem  
cessent injuriam et torturam objicere. Præses namque jussit ut cibus  
non præberetur nisi prius thắp nhang cúng etc… fuerit à paganis.  
At cibos appositos nihil dubitans manducat Petrus Ngoạn, item et 
alii – dicens illis facientibus supertitiosas ceremonias : omnia alimenta  
nonnisi à Deo creata sunt. Manduco ergò ego filius ejus quod mihi  
in cibum dedit, nec ego cúng nec quải cuiquam. 
 Tandem Elizabeth Ngọ spectaculum claudit! Præses enim irritatus  
conatu suo vano tentat evomere virus suae saevitiae in hanc filiam Crucis 
 debilem sexum, cùm frustrà eam tentavisset in 2a quaestione 30 virgis. 
In hâc ultimâ luctâ, Praeses furore actus innumerè eam flagellavit.  
Si desideritis scire certum numerum, vobis constet 115 virgis fuisse  
caesam. Sed postquàm illa destituta fuisset viribus et voce et ideò  
non valuisset reddere aera vocando  Jesu ! Maria ! vibrante tantùm sono  
virgarum mortiferarum percussor fatigatus percutiendo cadaver, suspensâ 
virgâ, proclamavit : exanimis est ! de eâ actum est ! Tùm præses jussit  
eam palis extractam trahi super crucem. Illa verò sentiens se trahi de  
genu, revocatâ animâ, fortiter repugnat : fide vires suppeditante,  
sinistrâ cangam suam sustinet et dextrâ purpuratâ sanguine  
crucem elevatam erigit in coelum tamquàm insigne tropheum suae  
victoriae suique triumphi, silentibus labiis sed corde crepitante  
et murmurante laudes salvatoris. Et quidem in hoc signo vicit. 
Ut autem sciatis quis eventús aut quae consequentià sit hujusce  
negotii, die circiter 17a Januarii catenas ferreas cùm cangis commutaverùnt.  
Acta jàm sunt confecta tantùm (lên thượng từ). Sententia  verò decernens  
poenas posti diem Khai ấn pronuntiabitur. 
 Ut leniremus ferocitatem et sævitiam demulceremus, gracilis fiscus  
Ecclesiae nostrae exhaustus est et exhauritur! Attamen multa pecunia  
ora voracia vix obtrudit. Habet enim semper quò affluat pus sævitiae.  
Multi sunt lapsu et conversione Petri nec pauci sunt Pauli conversatione  
in Judaismo. Deus provideat ne blasphemetur nomen sanctum suum! 
 Illi calamitati interim alia accessit longè major. In causa  
fuit fuga Thầy Nhiệm. Cùm enim fugisset Thầy Nhiệm milites  
 
<Pāgina 9> 
 
ubique in Gia Định et Biên Hòa pervagati fora, pagos,  
vicos etiàm flumina obsidentes scrutatisunt. Nostris trepida- 
tio quanta qualisque nusquàm aliàs. Non dubitabatur fides  
sylvae excipientis, quamvis tigrides et feras haùd minùs inimicos  
alat. Vidissetis libros fluitantes super aquas incuriô et nimio  
timore quorumdam à Chợ quán usque ad Ba Giồng. Nec satis  
descriptione hominis missâ ubique rimantur Thầy Nhiệm. Itaque  
iterùm atque iterùm excolentes thesaurum pro carbone tandem  
invenerunt! Hoc est ceperunt R.P.Lộc pro Thầy Nhiệm et quidem  

de industriâ cùm Thầy Ngôn et aliis qui erant conscii, qui  
cuncti nùnc sedent in vinculis. 
 Tribulationis nostrae ne tantùm esse credatis. R.Pater Quí  
qui post susceptos ordines sacros venerat in Cái Mơng tamquam  
vicarius appositus R.Patri Tùng. Sed ortâ turbatione ex capti- 
vitate monialium, ut supra diximus, præter opinionem de  
Charybdi in Scyllam delatus est ! Ex Cái Mơng quippè venit  
in Đầu Nước ut liberaretur à persecutoribus. Sed quinque  
post diebus quàm illùc pervenisset ex praefectura Châu Đốc  
præfecti cùm 300 militibus obsesserunt monasterium sivè domum  
monialium in quo erat R.P.Pernot et alias domos familiae  
ông Lý Phụng. Editis 3 cây hỏa tiển et súng, Các vệ subito  
auditur resonatque Adsumus. R.P. Pernot effugit per  
campos. R. Pater Quí cùm 4 alumnis quorum aliqui  
destinati et electi sunt ad proficiscendum istùc hoc ipso  
anno capti sunt. Omnes qui illìnc vincti adducti sunt  
in praefecturam Châu Đốc numerantur 39.Omnia monasteria  
aut fuerunt destructa aut sunt desolata. Verè dici potest : 
Viae Sion lugent eò quòd non sint qui possint venire ad  
Solemnitatem : omnes portae ejus destructae, sacerdotes  
ejus dispersi sunt, gementes fugiunt absque spe antè 
faciem subsequentis hostis : Virgines ejus squalidae et  
ipsa oppressa est amaritudine desolationis. Omnis populus  
ejus gemens et quaerens pacem ! Non est qui consolatur  
 
<Pāgina 10> 
 
eam ! facti sunt hostes ejus in capite ejus; inimici ejus  
locupletati sunt ! Quia cogitavit rex dissipare murum  
religionis, extendit furorem suum et non avertit manum suam  
à perditione. 
 Hoc heu ! procùl auribus nuntius veniat, turbulento tempore,  
non desunt qui anguillas captant, feles inter aquilam et aprum  
cornicesque per auras… Hi nempè mali absorpti voragine avaritiei  
nobis haùd minari detrimento sunt quàm ii qui adhùc in impro- 
bitate immersi ! O Aesopicos graculos ! Oque bona Cilicon ! 
 In præsentiarum exploratores et venatores sacerdotum ubique  
Sparguntur sub variis exuviis. Sed cautus timor quàm abscondi- 
tissimè quiquid sacerdotum et clericorum recondit, Circumspectiores  
sumus nùnc potissimùm quàm canis qui currens bibit Nilum.  
Sic valeas, ut farina es, quae jaces ! Tamen de civitate in civitatem  
fugere non cessatur. Quandoquè sylva spinosa nobis domus et  
terra lutosa lectus esse debet. Et ne sic quidem, quietè latemus,  
de sylvâ in sylvam secedere cogimur inter silentia lunae amicae 
ipsum silentium terret, levis argutio aut strepitum circumspectum  

ingerit metum. Inter metum et spem dies effluere exspectamus ! 
À nemine visitamur nisi à sole et ab eo qui est à pedibus.  
Hùc miseriae provehimur!Vos autem securi numerabitis martyres  
et confessores. Videritis hìnc nos nonnisi exhalatione incendii 
sicaffectos esse. Quid putatis de illis qui sunt in ipso loco  
incendii ? Certè majora et longè pejora de aliis diœcesibus  
proximioribus Capitali Huế accipietis. 
 Nùnc ergò orate pro nobis, Charissimi Fratres, qui propter  
peccata nostra mortificamur totâ die, aestimati sumus sicut  
oves occisionis. Ut habentes fiduciam in introitu sanctorum in  
Sanguine Christi per patientiam curramus ad propositum  
certamen, accedamus cùm vero corde in plenitudine fidei, tenentesque  
spei et fidei nostrae confessionem indeclinabilem tribulationes  
persecutionis patiamur aspicientes in auctorem fidei et Consummatorem 
Jesum, qui proposito sibi gaudio sustinuit Crucem confusione  
contemptâ et sic intravit in gloriam suam atque in dextrâ sedis  
Dei sedet. 
 Scio quidem, fratres vos magnoperè desiderare scire aliquid de 
 
<Pāgina 11> 
 
bello, quod hìc geritur, tamen forsàn vos istìc melius et faciliùs  
didicistis quàm nos hìc, licét nos videamur propriores esse, longè dissili,  
ut quibus suspendantur omninò litterae internuntiae, custodiis regiis  
ubique appositis terrâ marique, ut fieri assolet tempore belli- 
flagrantis.Si quid nuntii accepimus, id famâ acceptum  
habemus, quae crescere solet volando. Nec ergò mireminisi  
id prætermiserim. Certò tamen scimus classem Gallicam cùm  
2000 Hispanicorum ex Manilâ et 3000 peditum ex Galliâ praeter  
navales milites pervenisse jàm à longo tempore in Touron.  
Quid autem illìc factum fuerit, non tàm nobis constat quàm  
vobis. Venit, ni fallor, tempus quo Deus velit dare pacem Ecclesiae 
Annam, quae dudùm purpuratorum martyrum sanguine irrigata  
est et nùnc potissimùm vivificata et agens flores et folia !  
Sed post nubila Phoebus, post tempestatem tranquillitas, cùm  
sint contradictoria et correlativa, non  potest unum existere quin  
alterum præcedat. Forsàn Deo placet differre et relinquere  
nos in hoc statu ut magìs pretiosa nobis veniat pax deside- 
rata. Utque confundat contundator superbiam quorumdam qui  
magìs ferro quàm providentiae divinae confidunt! plùs enim  
valere putant arma quàm Dei voluntatem omnipotentem! 
Utcumque res ceciderit, ego utpotè incertus de eventu tacitus  
exspecto exitum. Scio enim quòd nemo possit resistere voluntati 
Dei; si extendit manum suam, quis avertet eam ? Certè  
Darius de tanto imperio excidit non nisi voluntate divinâ prædictâ,  

ut etiàm Pompeius et Justinus benè crediderunt. Certè scissum 
est imperium Graecum et flos gloriae Alexandri Magni cecidit  
providente Deo. Certe imperium Romanum tantâ mole non  
succubuit nisi sic Deo decernente. Certè Nabuchodonosori,  
cui obediebant procumbentes omnis populus, omnis lingua et  
tribus,repentè cor ejus ab humano immutatum est cor ejus, et 
cor ferae datum est et cùm bestiis et feris fuit habitatio ejus,  
nonnisi Deo volente. Quùm videam Altissimum et viventem  
in saecula hunc ludum lusisse et potestatem ejus potestatem 
sempiternam et regnum ejus esse in generationem et generationem 
et omnes habitatores terrae apud eum in nihilum reputatos  
esse: juxtà enim voluntatem suam facit tàm in virtutibus coeli 

quàm in habitatoribus terrae et non est qui resistere possit manui  
ejus et dicat: Quarè fecisti? Omnia Dei voluntati et providentiae committo  
et in utrumvis oculum dormio :  Si det pacem in diebus nostris  
gratias agens ingrediar fines pacis ; si placuerit ei nos probare  
in experimento tribulationis, hoc ipso consolabor me quoniam 
oporteat nos per multas tribulationes introire in regnum coelorum. 
 Vos autem, mei fratres, etiàm atque etiàm obsecro ut non  
praetermittatis orare pro me conservo vestro et tamquàm uno  
ex fratribus vestris in Christo Jesu. Quamvis enim pes possit dicere :  
quoniam non sum manus, non ideò non est de corpore : Diversae sunt   
divisiones gratiarum, quas operatur unus atque idem Spiritus, dividens  
singulis proùt vult. 
Carissimi fratres 
 
In umbroso azylo, ubì vix necessaria in prompto sunt, res, si quae sint aut fidei  
aut terrae, aut locorum remotorum abstrusorumque creditae sunt 
4o Kalendas Februarii 
1859 
Vester aetate et conditione  
par, obsequio verò servus inutilis 
Pet. Ký 
Trương vỉnh Ký 
Videte ultrà alteram paginam 
 
 <Pāgina 13> [Videte ultrà alteram paginam] 
 
Ideo citius quàm necesse erat claudi epistolam, quia cursus maritimus noster videbatur 
accelerari sed custodiis ubique omnes viae obsidientes prohibetur. Spiritum resumere 
incipio. Porrò à die5a Februarii usque ad 7am quinquies ống thượng mả his 6 
praefecturisferunt nuntia. Quas remotis arbitris magni praefecti legerunt et nemini 

aperierunt. Tamen Thầy An exsul propter religionem hoc solum percepit a praefectu 
cuius favore utitur, quos singulae litterae de Da-tô loquantur. Pabulum subjiciente 
suspicioni hoc ipso quod quater litterae patrum ex Tunquino, Cochichina septentrionali 
et orientali huc missae interceptae sunt. Heri (nḡ mồng 7 tháng Giêng) accersitas bà 
Lành et Bà Hái Magnus Judex interrogavit, quaenam et ubi essent illae puellae que 
deprehensae sunt accumbere mensae quando superveniebat ông Đội ? Volunt 
praefecti severè agere, quocircà reddiderunt 4 nén quibus saevitiam eorum emollire 
satageramus. 
Sunt et quidem de quibus paulo superius nuntio facta est qui excusso et divinarum et 
humanarum legum jugo per campos libertatis discurrentes more taurorum indomitorum 
cornua nobis obvertunt. Hi quippe recalcitrantes contra omnem auctoritatem scabie 
avaritiae et cupiditatis  irritari pecuniam omni modo per fas et nefas architectantur, 
venantur et aucupantur. Jactatis contra religionem minis invocatoque bracchio saeculari 
spirante minarum et caedis contra Christianos possesserunt agros de mercede 
iniquitatis suae. Jam voraci luxuria decocti et alea consumente exaesi138pecuniam aliam 
aliaque bona Cilicon paraturi, libellum accusationis scribunt in quo expriment nomina 
eorum qui permiserunt suos filios mitti istuc : dictantes eos missos esse in Europam ad 
exercendum artes bellicas et bellum quod fit nunc esse portatum ab ipsis. Hoc de me 
esse portatum ab ipsis. Hoc de me expressiùs ; quia eodem anno quo bellum, istinc 
redii. Jactitant se oblaturos post Khai Ấn. Hoc fit, nihil vos celem, in meo solo natali 
scilicet Cái Mơng quae est ferax sacerdotum et componitur 2336 Christianorum. 
Comprehendat Deus eos qui in astutia eorum, avertatque et perversa consilia cordis 
eorum ne magna sacerdotum fiat jactura ! 
Persecutio in dies gliscit crudeliusque grassatur. Nos utpote rebellionis suspecti quisque 
in suo antro se abdit. Mere quisquam audet sua regione egredi. Omnino prohibitur 
frumentum ne forte afferatur giêm mễ ad hostes. Aliis circumstantiis quae quotidie capiti 
nostro minantur enarrandi supersedeo ne vos detineam et ne ipse defatigam. 
Quamvis res nostra in praecipiti versetur et in acie novaculae sita sit, tamen manus 
Domini videtur esse nobiscum. Multusque numerus credentium conversus est ad 
Dominum, nec paucior quàm alias apposita est turba Domino. Cujus numerum vestrae 
curiositati hic subjicio.  
1. Numerus fidelium              33.000  
2. Baptismus adultorum          482 
3. Baptismus parvulorum infidelium           3.293 
4. Catechumeni                                             111 

PHẦN 4 
LÁ THƯ PENANG NGUYÊN GỐC LA-TINH 
DO PETRUS TRƯƠNG VĨNH KÝ VIẾT TAY 

(Nền đã được làm trắng để in trên giấy cho rõ) 
1859 

